
 
 

 

MARCO, Museo de Arte Contemporánea de Vigo 
FUNDACIÓN MARCO: Concello de Vigo, Xunta de Galicia, Ministerio de Educación, Cultura y Deporte 
R/ Príncipe 54. 36202 Vigo. Tel: 986 113900. Fax 986 11 39 01 info@marcovigo.com www.marcovigo.com 

 

 

CONVOCATORIA OBRADOIRO ARTES ESCÉNICAS 

CLÁUDIA DIAS 

Do 25 ao 28 de novembro de 2014 

 

 

 

 

 

OBRADOIRO DE ARTES ESCÉNICAS 

Cláudia Dias 

Obradoiro destinado a estudantes e profesionais de artes escénicas, Belas Artes e disciplinas afins 

Organiza: MARCO, Museo de Arte Contemporánea de Vigo 

Dirixe: Cláudia Dias 

Coordina: Pablo Fidalgo 

Datas: martes 25, mércores 26, xoves 27 e venres 28 de novembro, 2014 

Horario: de 17.00 a 20.00 

Lugar: salón de actos do MARCO 

PREVIA INSCRICIÓN E MATRÍCULA. Prazas limitadas a 15 participantes 

Prezo matrícula: 30€ (20€ para estudantes e membros Agrupación Amigos MARCO, previa 

acreditación) 

[Selección de participantes en función do número de solicitudes recibidas e da súa adecuación 

aos contidos e obxectivos do obradoiro] 

OBRADOIRO DE ARTES ESCÉNICAS 

Cláudia Dias 
 

O OBRADOIRO 

Un obradoiro é un lugar onde se exerce un oficio, unha arte, unha profesión; é dicir, é un 
lugar de traballo. Un espazo-laboratorio onde non só se producen “obxectos” senón que 
se ensaian formas de facer máis eficaces, para crear un produto final que sirva mellor a 
quen o adquira. Na miña opinión este principio tamén se aplica á área do teatro e das 
artes performativas en xeral. 
 

Así, este obradoiro será un lugar de traballo onde se exerce un oficio que é a 
representación. Desígnoo como un espazo pre-arte que cuestiona, na práctica, modos de 
facer. É pois, un obradoiro de reflexión teórico-práctica sobre a representación. 

  

O OFICIO 

O acto de representar non é sinónimo de finxir. E precisamente porque non se finxe, se 
está na realidade, se toma conciencia de que se está nun espazo ficcional. Con todo, o 
corpo que habita ese espazo é real. Un corpo que, sendo real, crea a distancia necesaria 
entre o que é e o que fai. Digamos que é un corpo real con consciencia de que aquilo que 
produce é ficción. Un corpo que deixa de situar a cuestión entre a verdade e a mentira 
para entrar só no dominio do crible. Un corpo que abdica do artificio no interior da 
convención da representación.  
 

OS ARTIFÍCES 

Abdicar do artificio é abdicar do xesto “creativo”, da idea de que a función do actor é 
inventar. Así, o desafío para os participantes neste obradoiro será o de aceptar a súa 
condición de funcionarios e que os seus xestos son só funcionais. Neste sentido, non 
producen acontecementos. Crean as condicións para que os acontecementos acontezan. 
Isto implica un traballo de limpeza dos impulsos e das accións reflexas. Actuar por 
impulso ou limitarnos ao xogo da acción/reacción non é sinónimo de liberdade. Aparenta 
liberdade e autenticidade, como se non pensar fose condición para ser libre e auténtico. 
Ocorre que aquilo que queremos está, en principio, contaminado cunha serie de 
información que adoitamos considerar “nosa”, pero que non nos pertence e por iso non 
nos representa. Ser libres implica pensar, elixir e responsabilizarnos da nosa elección. 
Así, gran parte do traballo deste obradoiro consistirá en dotar a cada participante de 
ferramentas que o fagan libre para poder elixir asertivamente.  

AS FERRAMENTAS 

As ferramentas da Composición en Tempo Real organizaranse en torno a principios que 
fan posible a existencia dunha plataforma de entendemento e comunicación –se se quere, 
dunha linguaxe común– necesaria para o diálogo entre o colectivo (onde se inclúe a figura 
do espectador).  

OBRADOIRO DE ARTES ESCÉNICAS 

Cláudia Dias 
 

PRESENTACIÓN PEZA ESCÉNICA 

Cláudia Dias. Vontade de ter vontade 

Unha vez finalizado o obradoiro, o sábado 29 de novembro, o salón de actos do MARCO 

acollerá unha peza escénica da artista, aberta ao público en xeral. 

 

Cláudia Dias 

Vontade de ter vontade 

Peza escénica 

Data: sábado 29 de novembro ás 20.00 

Salón de actos 

Entrada libre e gratuíta ata completar aforo 

NOTA BIOGRÁFICA 

Cláudia Dias naceu en Lisboa en 1972. Master en Artes Escénicas, Facultade de Ciencias 
Sociais e Humanas, Universidade Nova de Lisboa (2011-  ). Iniciou a súa formación en 
danza na Academia Almadense, e continuou os seus estudos cunha bolsa na Companhía 
de Dança de Lisboa. Seguiu o Curso de Formación de Intérpretes de Danza 
Contemporánea, promovido por Fórum Dança, e o Curso de Formación Profesional en 
Xestión de Organizacións e Proxectos Culturais, promovido por Cultideias.  
 

Comezou o seu traballo como intérprete no Grupo de Dança de Almada. Formou parte do 
colectivo Ninho de Víboras. Colaborou con Re.Al, e foi unha intérprete clave na estratexia 
de creación de João Fiadeiro e no desenvolvemento, sistematización e transmisión da 
Técnica de Composición en Tempo Real.  
 

Creou as pezas One Woman Show, Visita guiada, Das coisas nascem coisas, Vontade de ter 

vontade, e Nem tudo o que fazemos tem de ser dito nem tudo o que dizemos tem de ser feito. 
Desenvolveu o proxecto pedagóxico Nesta parte esquinada da península en colaboración 
con Azala, Muelle 3, La Fundición e o Festival BAD. Dende 2007 imparte obradoiros de 
forma regular, nas áreas de Composición Coreográfica e Técnica de Composición en 
Tempo Real. O seu traballo como coreógrafa, performer e profesora foi acollido en 
distintas institucións, teatros e festivais nacionais e internacionais. 

 


